
2014  елның  июль  аенда  90  яшен  

тутыручы   сугыш чоры балаларының берсе Ермолаева Александра Иван 

кызы турында. 

Александра апа 1924 нче елның 1 июлендә  Түбән Үрәс авылында Уткина 

Анна апа , Уткин Иван абый гаиләсендә өченче бала булып туа.Алар гаиләдә 

дүрт бала була . 

Сугыш китергән михнәтләр ,ачлы-туклы тормышта яшәү, көнне-төнгә ялгап 

яштән үк кырда,ындыр табагында эшләү Александра апаның маңгаена тирән 

сырлар салса да, күз тимәсен. Матур гына киенеп ,чиста, җылы  өйендә  үз 

почмагында йон эрләп утыра.Мине елмаеп кына каршылады.Киленем 

Светлана әйткәч: “ Бик сөендем -ди.Шушындый эшләр башкарып йөрүегезгә 

бик рәхмәт .” 

Сугыш башланганда аңа нибары 16 яшь кенә булган.Бик укыйсым килә иде 

ди.Әтием җибәрмәде.Мине барыбер сугышка алып китәрләр .Син минем 

урында эшләрсең –диде.Әтиемне сугышка алгач, мин аның урынында  5 ел 

почтальон булып эшләдем.Бөтен язу эшләре, почта таратуы минем өстә  

иде.Сугыштан соң Кукмарага военкоматка эшкә җибәрделәр.Ул вакытта 

военком Мордовиядан икәнендә белә әле Александра апа.Озак 

эшләмәдем,кешедә торып,ашавын,бәрәңгесен өйдән алып бара 

идем.Әниемне,иптәшләремне сагынып кире авылга кайттым дип искә алып 

утырды Александра апа. 

1948 елда Бөяр авылына килен булып төшә. “Василий абый белән ничек 

табыштыгыз соң? –дип сорагач.Без аның белән  Иске Оча мәктәбендә бергә 

укыдык”- ди. Василий абый белән Александра апа 7 бала тәрбияләп 



үстерә.Бу  көндә   15 оныгы,16 оныкчыгы бар аның. Төрлесе төрле 

төбәктә.Александра апаның хәтере бик яхшы.Кайсы кайда икәнен дә 

белә.”Хәлемне белеп кенә торалар,телефон бар бит ,җайлы хәзер”-ди ул. 

Килен булып төшкәч тә әле урагын урган,колхозда төрле эштә эшләгән. 

Ашлык суктыра торган “Сложный” дигән машина бар иде ди.Шул машинага 

көлтә ташып өскә биреп тора идек дип искә ала ул.10 ел сыер сауган.Аның 

группасында 20-21 баш сыер булган.Сыерларны көненә ике тапкыр кул белән 

сауганнар.Суларны чиләк  көянтә,ашауны үз җилкәләрендә күтәреп 

ташыганнар.Аннары 10 ел яшь бозаулар карап лаеклы ялга чыккан. 

Ә хәзерге вакытта Александра апа  кече  улы Юрий, килене Светлана,оныгы 

Алиса ,оныгы Андрей, кече  килене Вероника  һәм оныкчыгы  Карина  

гаиләсендә бәхетле картлык кичерә. 

 

 

 

 

 

 

 

 

 

 

 


